
GOUVÈNÈ CUOMO ANONSE RENOVASYON ENPÓTAN SOU FLÓT OTOBIS MTA 
YO, AVÈK PLIS PASE 2,000 NOUVO OTOBIS MODÈN KAP AJOUTE SOU SENK 

PWOCHEN ANE YO 
 

Nouvo teknoloji pou konsiderableman amelyore eksperyans kliyan– enkli Wi-Fi, 
pò rechaj USB , ak ekran enfòmasyon dijital  

 
2,042 nouvo otobis ap genyen Wi-Fi ak pò rechaj USB gratis nan 2020 

 
Prezantasyon nouvo otobis MTA yo disponibla 

 
Gouvènè Andrew M. Cuomo jodia te anonse ke MTA ta ajoute 2,042 nouvo otobis 
modèn nan rezo transpòtasyon li a sou senk pwochen ane yo. Gouvènè a, te rejwenn 
Prezidan ak PDG MTA Thomas Prendergast ansanm avèk Prezidan Transpò MTA Vil 
New York Ronnie Hakim, te entwodui nouvo jenerasyon veyikil la bay piblik la, ansanm 
avèk ekipman pre-vizyalize amelyore tankou pò rechaj USB ak Wi-Fi. Nouvo otobis yo, 
sa ki pral ranplase preske 40 pousan nan flòt aktyèl MTA a epi reprezante yon 
envestisman $1.3 milya nan resous Pwogram Kapital, ap kòmanse sou wout yo mwa 
pwochen.  
 
“Nap re-imajine MTA pou amelyore sèvis pou tout Nouyòkè yo,” te deklare Gouvènè 
Cuomo. “Mond jodia mande koneksyon, e nap leve defi sa avèk otobis modèn ak yon 
gwo remaniman nan flòt MTA a. Renovasyon sa ap kreye yon sistèm mas 
transpòtasyon ki pi solid, pi pratik ak pi konekte pou ane kap vini yo.” 
 
Otobis yo, ki pral gen yon nouvo aparans distenk, se yon pati enpòtan nan efò eta pou 
transfòme konsiderableman epi modènize MTA, enfrastrikti l, ak flòt li a pou reponn a 
demann kap ogmante nan 21 yèm syèk la. Eta ap kontribye $8.3 milya pou ede finanse 
Pwogram Kapital 2015-19 $26.1 milya MTA.  
 
Tout nouvo otobis yo ap gen ladan ekipman ki te ajoute pou konsiderableman amelyore 
eksperyans kliyan anjeneral, enkli pò pou chaje ak Wi-Fi hotspots gratis sou tout pakou 
yo. Yon nouvo pwogram pilòt pou enstale ekran enfòmasyon dijital sou 200 otobis ap 
kòmanse ane sa, bay kliyan yo enfòmasyon ki pi ajou ki disponib sou arè kap vini yo, 
transfè disponib, ansanm avèk lòt enfòmasyon.  
 
Gouvènè a te mande MTA pou akselere deplwaman nouvo teknoloji sou otibis vil yo 
pou amelyore eksperyans pasaje ak pou amelyore yon sistèm ki gen plis pase yon 
syèk.  

Nan 2020, 2,042 otobis ap ekipe avèk Wi-Fi hotspots. Swasant-kenz nan premye nouvo 
otobis yo ap kòmanse nan 2yèm ak 3yèm trimès ane sa nan Queens, e nan de pwochen 
ane yo yon lòt 70 otobis ap kòmanse fonksyone nan Brooklyn, 209 nan Bronx, ak 18 
nan Manhattan. Rès nouvo otobis yo ap afekte nan diferan wout toupatou nan senk 
awondisman yo apati 2018 jiska 2020. Anplis, MTA nan pwosesis pou renove otobis li 
yo ki egziste deja avèk Wi-Fi ak pò rechaj USB. Nan fen 2017, tout otobis eksprès yo ap 
ekipe avèk Wi-Fi ak pò rechaj USB. 
 
“Koneksyon san fil repann anpil nan lavi kliyan nou yo. Plis ak plis moun ap itilize 
aparèy ki adapte avèk Wi-Fi tankou smartphones, òdinatè pòtab, tablèt ak lektè liv 
elektwonik sou yon baz chak jou e MTA ka akomode tandans sa kap grandi lè li 
entwodui koneksyon wo vitès ak pò rechaj sou otobis MTA yo," te deklare Prezidan ak 
PDG MTA Tom Prendergast. “Nou angaje konplètman pou reponn a defi Gouvènè 
Cuomo pou asire ke tout MTA santre sou delivre amelyorasyon pou moun yo ki konte 
sou nou chak jou.” 
 
"Nouvo otobis yo ap gen tou yon nouvo aparans ak nouvo enèji pou transmèt dinamis 
sa kòm nap pote amelyorasyon rapid pou kliyan nou yo," te deklare Prezidan MTA 
Hakim. “Plis pase 2 milyon moun depann sou otobis Vil New York nan jou ki pi frekante 
li yo, e kòm Gouvènè a te fè l eksplisitman klè, nou dwe amelyore sistèm transpò nou 
an pou amelyore eksperyans chak jou pou tout moun." 
 
Wi-Fi la bay yon nouvo nivo koneksyon pou Nouyòkè yo, pote fasilite ak pratikabilite 
pou sila yo kap travay, lekti imèl, oswa tcheke kont medya sosyal yo san li pa afekte 
plan data telefòn pòtab yo. Kantite pò USB sou otobis yo ap klase apati 35-55, selon 
mak ak modèl, e li pral ideyalman lokalize toupatou nan otobis la.  
 
Ekran enfòmasyon dijital ap bay kliyan yo enfòmasyon vwayaj pou redwi angwas sou 
arè ki manke ak pi byen pèmèt kliyan yo planifye epi rive nan destinasyon yo atan. 
Otobis yo ap genyen de a twa ekran LCD ki monte sou otobis la, afiche tout bagay apati 
anons arè otomatik, transfè ki disponib nan chak arè, nouvèl, meteyo ak piblisite 
ansanm avèk kominikasyon nan tan reyèl nan sant kòmann otobis la. 
 
Avèk preske 8.7 milyon kap vwayaje chak jou, renovasyon sa yo fè pati nan yon plan 
solid pou plènman transfòme MTA an yon sistèm inove, modèn avèk sèvis kliyan 
amelyore ak ekipman premye klas.  
 
Premye 75 otobis yo prevwa pou kòmanse ane sa e yo fabrike pa New Flyer Industries, 
sa ki planifye pou ouvè yon nouvo etablisman nan Lwès New York nan Novanm 2016 
pou rasanble gwo konpozan sou otobis sa yo, pote 30 nouvo djòb nan New York. 

